
 

 

زیړ رنګ چېرته دی؟

په نړۍ کې د ټولو ماشومانو لپاره یو ښکلی انځور رسمیږي. د رنګ د جوړولو په تخته باندې
د زیړ رنګ څخه پرته د هر رنګ بوتل غواړي چې ددې انځور یوه برخه و اوسي. هغه پریکړه

کوي چې وتښتي او رسامي ناتکمیل پاتې شي. رسام به څه کوي؟

زیړ رنګ چېرته دی؟
لیکوالان: لي توفونګ کوان، پارول بترا
انځورګر: نګوین تی نکوک بیچ
ژباړه: د درخت دانش کتابتون
ژباړن: محمد بشیر غفارزی

یو وخت د یوې انځورګرې په کور کې د رنګونو د بوتلونو یو بکس وو.

د زیړ رنګ بوتل د بکس نورو ملګرو ته وویل:“ زه نه غواړم چې له تاسو سره رنګ وکړم.
زه نه غواړم چې ډنګر او بدرنګ شم. ”

په همغه ورځ انځورګر پرېکړه وکړه چې په نړۍ کې د ټولو ماشومانو لپاره تر ټولو
ښکلی انځور رسم کړي.

انځورګر ونې نصواري رنګ کړې.
خو یو څه پکې نه وو. هغه څه وو؟
انځورګر پاڼې شنې رنګ کړې.
خو یو څه پکې نه وو. هغه څه وو؟

انځورګر آسمان آبي رنګ کړ.
خو یو څه پکې نه وو. هغه څه وو؟

هغې د ګلانو غوټۍ سرې او ګلابي رنګ کړې.
خو بیا هم یو څه پکې نه وو.

هغې تیز سره څمڅلګۍ، روښانه شنه طوطیان، تکه سپینه سویه او خړ فیل رنګ کړل.
خو یو څه بیا هم پکې نه وو.

تاسې څه فکر کوئ چې په انځور کې څه نه  وو؟

انځورګر کړکۍ خلاصه کړه او بهر ته یې وکتل.
اوس هغه پوی شوه چې څه پکې نه وو؟ لمر وو!

“زیړ؟ زیړ! زیړړړړړړ! ”
د هغې زیړ رنګ پکار وو چې لمر پرې رسم کړي.
آیا پوهیږئ چې زیړ رنګ چیرته پټ شوی وو؟

زیړ رنګ هیڅ ځای نه تر سترګو کېدو!
 خو په نړۍ کې د ټولو ماشومانو لپاره تر ټولو ښکلی انځور به څنګه کیږي؟
څه ترسره کیدای شي؟

                            14 / 21



 

  
زیړ رنګ زیات فکر وکړ.
وروسته هغې د پټېدو له ځای څخه خپل سر را وویست او پس پسک یې وکړ،“زه دغه یم.
تاسې کولای شئ چې لمر رسم کړئ. خو..... له ما څخه لږ واخله. ”

دغه دی! انځورګر اوس کولای شي چې په نړۍ کې د ماشومانو لپاره تر ټولو ښکلی انځور
رسم کړي.
آیا خوښیږي دې؟

پای

زیړ رنګ چیرته دی؟ (انګلیسي)
په نړۍ کې د ټولو ماشومانو لپاره یو ښکلی انځور رسمیږي. د رنګ د جوړولو په تخته باندې
د زیړ رنګ څخه پرته د هر رنګ بوتل غواړي چې ددې انځور یوه برخه و اوسي. هغه پرېکړه
کوي چې وتښتي او رسامي ناتکمیل پاتې شي. رسام به څه کوي؟
دا د هغو ماشومانو لپاره د دویمې سویې کتاب دی چې آشنا کلمات پیژني او نوي کلمات د
بل چا په مرسته لوستلای شي.

